
1. O 22 de xuño participas nun maratón fotográfico presencial da Agrupación fotográfica galega de Vigo con 
distintas temáticas, que consta de varias probas: 

a) Nun interior escuro e contrastado imos facer unha fotografía de retrato cunha cámara Leica SL2. 
Empregamos un Flash Metz Mecablitz M400 con reflector abatible/xiratorio con intervalo de disparos 
(a plena potencia lumínica) e cun NG 36, estando situado a 18 metros do modelo.  

Traballaremos con ISO 800. O n/f máis aberto que posúe o obxectivo da cámara é f/4, sendo este o que 
se axustará na toma. Xa que logo cun único destello non se produce a EV correcta.  

• Cantos escintileos de flash serán necesarios para obter unha exposición correcta partindo dun 
ISO 800, unha temperatura de cor de luz día de 5400K e un índice de refracción de 1,00029. 
Realiza os cálculos de exposición pertinentes sabendo que precisamos un sync speed de 125. 

b) Repetimos o retrato cun ISO 200 e un foco de incandescencia de 180W, cunha temperatura de cor de 
3200K. O modelo está situado a unha distancia de 5 metros. Por problemas de alimentación eléctrica a 
temperatura de cor do foco descende a 2360K. Fai os cálculos pertinentes para corrixir dita temperatura 
de cor cun filtro. 

• Cales son as consecuencias dun valor positivo ou negativo deste cálculo? 

c) A fotografía captada ten relación de contraste 12:1, que significa isto? Razoa a túa resposta.  

d) A seguinte fotografía é unha toma nocturna da lúa e as estrelas. Temos unha exposición correcta da 
nosa foto nocturna cun ISO 12.800, un nº f/5.6 e un tempo de exposición de 2 segundos. Mais ao 
empregar tanta ISO temos moito ruído. Por tanto, debemos de baixar o ISO até  ISO 100. 

• Canto temos que compensar o tempo de exposición? 

e) Tes que fotografar a lúa cun obxectivo catadióptrico de 500 mm e f/5.6.  

• Que che levaría a utilizar esta tecnoloxía no canto dun obxectivo non catadióptrico de 500 mm?  

• É un f/5.6. Por que ten esta medida?  

• Se hai demasiada luz para utilizalo e non dispoñemos de NDs, que farías?  

f) Desde os asteleiros Freire temos que sacar unha fotografía ao mar da ría cun efecto sedoso. Temos un 
EV correcto cun ISO 100, un f/5.6 e 1/125. Engadimos dous filtros ND64 e ND1000 xuntos. Cal sería o 
novo tempo de exposición para un EV correcto? 

2. Para facer presentacións multimedia pídesenos un compilado en vídeo con mostras de traballos da 
empresa para difundir en stands de diferentes eventos. Ademais o vídeo debe levar unha entrevista. 

a) Temos que gravar esa entrevista cunha cámara mirrorless. É de obriga gravar nun formato DCI 4K e 50 
FPS. A entrevista dura 40 minutos, soamente temos unha tarxeta SD de 128 GB. Tendo en conta todos 
estes condicionantes, elixe da seguinte táboa, o formato coa maior calidade posible razoando a escolla 
e facendo os cálculos necesarios. 

 

 

 

 

 

 

 

 

 

b) Cando xa rematamos de facer a edición e posprodución de vídeo, precisamos crear un OMF das pistas 
de audio para o departamento de posprodución de audio en base ás especificacións impostas por eles: 

• Audio embebido ou incrustado. 
• 250 frames de “handles” ou fotogramas de control. 
• 48KHz e 16 bits. 

Ao intentar exportar o arquivo un erro advírtenos que o OMF non pode exceder os 2GB. Determina que 
procedemento debemos seguir para que o departamento de son reciba o que necesita tendo en conta 
que: 

• Non se poden cambiar as especificacións impostas. 
• Non se pode cambiar o tipo de arquivo (OMF). 
• Non se pode instalar ningún plugin, nin aplicacións extra. 

c) Mentres estamos a facer a posprodución de audio detectamos que o código de tempo impreso no vídeo 
se desfasa en varios puntos da liña de tempo un frame respecto do código interno do Pro Tools, e 
noutros puntos volve a coincidir. Estamos totalmente seguros que o código impreso do vídeo está 
inserido correctamente, e que durante todo o proceso previo á posprodución de son se mantivo a 
sincronía. Explica que é o que está a pasar e como o se pode solucionar de maneira razoada. 

d) A duración do vídeo final é de 3 horas e o arquivo exportado é de 6GB. Traballamos nun PC con 
Windows 10 e pídennos que copiemos ese arquivo de vídeo a un pendrive baleiro con 64GB. Ao intentar 
facer a copia aparécenos un erro do S.O. que di “O arquivo é demasiado grande para o sistema de 
arquivos de destino”. Indica que sucede e como o podemos solucionar tendo en conta que: 

• Non hai tempo para transcodificar ou exportar o vídeo de novo. 
• Non temos permisos para instalar ningún programa en ningún computador. 
• Tamén necesitamos copiar a ese pendrive desde outro computador con MACOS outro arquivo 

de vídeo de 5GB.  

Nº Formato Resolución Frame rate Bitrate Cor subsamplig Profundidade de cor 
1 1920*1080 25 FPS 20 Mbps 4:2:0 8 bits 
2 1920*1080 50 FPS 28 Mbps 4:2:0 8 bits 
3 3840*2160 25 FPS 150 Mbps 4:2:0 10 bits 
4 3840*2160 25 FPS 400 Mbps 4:2:2 10 bits 
5 3840*2160 50 FPS 200 Mbps 4:2:0 10 bits 
6 3840*2160 50 FPS 600 Mbps 4:2:2 10 bits 
7 3840*2160 50 FPS 800 Mbps 4:2:2 10 bits 
8 4096*2160 25 FPS 150 Mbps 4:2:0 10 bits 
9 4096*2160 25 FPS 400 Mbps 4:2:2 10 bits 
10 4096*2160 50 FPS 200 Mbps 4:2:2 10 bits 
11 4096*2160 50 FPS 600 Mbps 4:2:2 10 bits 
12 4096*2160 50 FPS 800 Mbps 4:2:2 10 bits 
13 4352*3264 50 FPS 300 Mbps 4:2:0 10 bits 
14 5728*3024 50 FPS 300 Mbps 4:2:0 10 bits 
15 5760*4320 25 FPS 200 Mbps 4:2:0 10 bits 

3. A continuación tes as características dun coñecido altofalante autoamplificado; 

 

 

a) Se conectamos mediante XLR unha fonte cunha impedancia de saída de 600 W, e xeramos un sinal  de 
ruído rosa de 10 V RMS, que nivel SPL obteriamos a 1 metro da caixa no eixo da mesma? 

b) Co mesmo sinal de entrada, se movemos a posición de medida a 4 metros da caixa e 50o do eixo, que 
nivel SPL obteriamos? 

c) Calcular o nivel SPL a 1 metro no eixo da caixa se baixamos o sinal de entrada ao nivel nominal. 

d) Calcular o nivel SPL a 10 metros da caixa se o sinal de entrada son 8 V rms. 

*Supoñer en todos os casos que só hai campo directo. 

  

*A fonte de audio ten que ser capaz de producir 20  dBV (10 V rms) sobre 600 Ω 
para producir o SPL de pico máximo sobre o ancho de banda do altavoz. 

4. Despois do éxito de “Fariña”, Netflix comproulle a Portobelo a primeira temporada de “Oubiña”, unha serie 
sobre a vida do ilustre veciño de Cambados. Os requisitos de Netflix de audio para dita produción son os 
seguintes: 

A primeira entrega é un pequeno teaser promocional de 30 segundos sobre unha descarga nunha praia. 
Dispós de un micro ambisónico Rode NT-SF1 de primeiro orde e unha gravadora profesional de 8 canles 
tipo Zoom f8n/Sound Devices MixPre-10 II de 32bits. 

Entre outras fontes,  gravarás un ambiente na praia. Incorporarás tamén sons de librería dun helicóptero 
creado mediante animación 3D que aparece sobrevoando a praia dende distintos ángulos segundo a 
escena. A posprodución realizarase en Pro Tools. 

a) Define os distintos procedementos a seguir para incorporar a gravación ambisónica do ambiente da 
praia no producto final solicitado por Netflix, dando por feito que tes dispoñible un estudio axeitado 
para facelo, determinando: 

• Fase de captación: configuración da gravadora. 

• Fase de posprodución: configuración da sesión do DAW, indicando o formato de saída do proxecto, 
canle de entrada, tipo de canle e procesado preciso e buses e procesado intermedio entre a canle 
de entrada e a saída Máster. 

b) En canto ao son do helicóptero de librería, cal sería o fluxo do sinal dentro do DAW para optimizar o 
resultado final? Supón que o arquivo de librería é mono. 

c) Que recomendación en canto a sonoridade en posproducción se presupón que deberías empregar? 
Indica os parámetros e niveis. 

d) Unha vez rematada a mestura, determina os pasos de exportación/codificación a seguir ate acadar os 
arquivos requiridos por Netflix dende a sesión de Pro Tools. 

  

The final IMF package must contain the following:          O paquete final IMF debe conter: 

• 1 Asset Map XML file                                   1 arquivo de mapa de activos XML 

• 1 Packing List XML file             1 arquivo de mapa de activos XML 

• 1 Composition Playlis (CPL) XML file(s) conteining            1 arquivo CPL XML que conteña 

o Titles mixed in Dolby Atmos     Pezas mesturadas en Dolby Atmos 

o 1 image virtual track      1 pista virtual de imaxe 

§ 1 IAB virtual track     1 pista virtual IAB 

§ 0 or 1 surround audio virtual track (6 channels) 

§ 0 or 1 stereo audio virtual track ( 2 channels) 

5. A nosa produtora consegue asinar a produción dunha miniserie para Netflix. 

A rodaxe realizarase de acordo aos parámetros e configuración de captación esixidos por Netflix, neste 
caso: 4K DCI, progresivo, 25 FPS, HDR, ITU-R BT.2020, 4:4:4 e ProRes 422 HQ. 

a) No primeiro capítulo da serie gran parte das escenas contan cun contraste preto dos 15 pasos, non 
contamos con equipo de iluminación nin equipo que permita reducilo. Que axustes farías na cámara 
para maximizar a captación de detalle en todo ese contraste? Como afecta á imaxe gravada? Razoa a 
resposta. 

b) Como afecta ao procedemento de axuste da exposición a decisión adoptada na anterior pregunta e  
que proceso e ferramenta utilizarías para un axuste preciso desta? 

c) Unha das copias do tráiler da serie témola que exportar para redes sociais, polo que no programa de 
compresión escollemos como códec o H.264, configurando o apartado do GOP con M=3 e N=15. 

• Que estrutura de GOP xera esta configuración de M e N? 

• Que consecuencias tería utilizar esta estrutura de GOP sobre a imaxe con respecto a unha con N=1?. 

d) A cámara permite gravar simultaneamente en dous formatos diferentes ao mesmo tempo, un en alta 
calidade e outro con calidade proxy. Este último ten unha submostraxe de cor de 4:2:0, mentres que os 
arquivos en alta calidade teñen 4:4:4. 

• Que porcentaxe de redución supón respecto ao tamaño do arquivo aplicar esta submostraxe de cor 
aos proxies? 

6. Para a noite do 23 de xullo encárgannos deseñar a conectividade entre o plató, control de imaxe e control 
de realización no que se desenvolverá un programa de debate e análise da xornada electoral. Inicialmente 
dispoñemos de: 

• Cámara 1: 1 cámara de estudo  SDI 

• Cámara 2: 1 cámara de estudo  SDI 

• Cámara 3: 1 cámara de estudo ST2110 

• Cámara 4: 1 sistema de cámara 8K ROI SDI 

• Cámara 5: 1 cámara PTZ NDI 

• 1 Sistema AR, VR SDI 

• 1 control para 8k ROI 

• 1 Control PTZ 

• 1 mesturadora de vídeo compatible con 
protocolos  ST2110 y NDI 

Sabendo que traballaremos cos protocolos ST2110 e NDI para o conexionado entre os diferentes 
dispositivos do plató, control de imaxe e control de realización: 

a) Debuxa o diagrama de conexión engadindo os dispositivos e protocolos que consideres necesarios, 
indicando a funcións das liñas e dispositivos empregados. 

b) Enumera os pasos necesarios para a calibración manual do brillo, contraste e cor dos monitores de 
vídeo profesionais utilizados na produción do debate utilizando un sinal PLUGE. 

c) Pídennos que analicemos a óptica empregada na cámara 8k ROI para o que dispoñemos da seguinte 
gráfica realizada cunha DF de 50mm. 

• Indica e describe con detalle o que representa a gráfica, razoando a resposta. 

1. Como fotógrafo recibes un encargo para facer a fotografía para a portada e contraportada dun libro. 

Deberás realizar varias tomas de retrato, tanto en exterior como en interior, en diferentes condicións de 

iluminación. O teu equipo básico é unha Canon R6 Mark II cun obxectivo Canon EF 50 mm f/1.8 e outro 

Canon EF 18-150 mm.  Realiza os cálculos pertinentes para as condicións óptimas da túa toma.  

a) Calcula a profundidade de campo, sabendo que o teu obxectivo é de 50 mm, que estás 

traballando a f/8., enfocando sobre un suxeito a 1 metro e que o círculo de confusión é de 

0,005 cm.   

b) Se estás traballando co Canon EF18-150mm, cunha DF de 50mm e o foco no infinito, canto tes 

que mover a distancia focal do obxectivo para que o teu suxeito situado a 1 metro quede 

enfocado? 

c) Indica a distancia á que poderías iluminar cun flash sobre a cámara cun número guía 24 se pos 

un diafragma 4 e un ISO 400.  

d) Na túa toma de estudio, mides co teu flashímetro a luz principal: indícate para un tempo de 

1/125, un diafragma 11. Agora mides a de recheo: indícate un diafragma 4 para a mesma 

velocidade. Cal é a ratio e que indica? Razoa a resposta.  

e) A túa imaxe dixital resultante é de 6240 x 4160 e queres imprimila. Calcula o tamaño da imaxe 

dixital, o tamaño de impresión en centímetros para unha resolución de 300 ppp e a relación 

de aspecto.  

2. Vaise realizar e gravar un programa de televisión magacín con varios invitados. Dispoñemos dun 

mesturador de video profesional coas seguintes características: 

• Un bus PST/PGM. 

• 4 bancos de memoria interna para reproducir pequenos contidos de vídeo. 

• 4 Keys con capacidade de asignar dúas fontes a un mesmo key para insertar 
elementos con canal alpha. 

• Non ten capacidade para facer Chroma Keys e non pode ler e interpretar o canal 
alpha incrustado nun arquivo. 

a) Os deseñadores de grafismos deben enviar un refacho animado coas seguintes características: 

• Deseñada e realizada con Adobe After Effects. 

• Ten diferentes cores (algo de verde, un pouco de azul, letras en branco co borde 
en negro). 

• Debe ser integrada no programa de tal maneira que aparece e desaparece a 
animación xa feita dende o After Effects cun zoom in-out sobre o buraco da letra 
“O” que é transparente. 

Explica que deben enviar, e por que, os deseñadores de grafismos ao mesturador de vídeo, 

para que se poida soltar desde algunha memoria interna, tendo en conta as características 

descritas. 

b) Decídense gravar todos os sinais das cámaras para poder facer re-mesturas na posprodución. 

Estas son de tipo Broadcast e permiten gravar internamente en discos duros SSD. Describe que 

procedemento e configuracións debemos seguir durante a gravación do programa para poder 

traballar de maneira sincrónica con todas as cámaras e co mesmo código de tempo. 

c) En varios momentos do programa, para facer ben o plano-contraplano, pídeselle a un cámara 

que iguale o plano do invitado que está seguindo ao do sinal de programa, que está co 

presentador. Que procedemento debe facer o cámara para conseguir isto? 

d) Polo in-ear inalámbrico do presentador quérese enviar pola mesma vía e auricular: 

• Sinal N-1. 

• Ordes desde a intercom do control de realización que envía unha saída da mesma 

á mesa de mesturas de audio. 

Con esta información e sen utilizar ningún outro equipo, explica con detalle como debemos 

configurar a mesa de mesturas, e por que, para facer este envío correctamente (mestura 

principal, sub-mesturas, configuración e tipos de envíos, etc.). 

3. Para as festas do concello de Moaña decidiuse ampliar a programación un día para darlle cabida a unha 

nova banda local tributo a Ricky Martin, “Os livinlavidaloca”. 

Son 8 compoñentes: batería, baixo, guitarra, teclista, trombón, trompeta, saxo e o cantante principal.  

Non levan técnico de son e aparecen co backline: 

• Batería de 3 toms 

• Amplificador de baixo, baixo e sistema WL (Wireless) 

• Amplificador de guitarra, guitarra e sistema WL 

• 1 teclados eléctrico. 

• Trompeta, trombón e saxo. 

 Ademais mercaron 8 sistemas IEM que non saben empregar, e o batería e o baixista queren 

mesturas en estéreo. Fan coros os 3 metais. Non teñen microfonía, pero o cantante quere un 

micrófono wireless. 

Traballas na empresa de son que subministra o equipo necesario. Tocouche ser o xefe de son desta 

produción, e para poñer un pouco de orde, asumes previamente o papel de técnico da banda/coordinador 

e decides: 

a) Facer unha lista de canles indicando nº de canle, descrición, transductor e dinámica. 

b) Facer unha listaxe dos buses de saída precisos facendo todo o concerto dende unha única mesa 

de mesturas. 

c) Finalmente decides traer outra mesa para facer monitores, ámbalas dúas dixitais e con 

protocolo dixital AES50. Non trouxestes splitter analóxico. Indica como fariades a conexión de 

todos os sistemas (microfonía, mesa monitores, Mesa FOH, sistemas IEM, PA) mediante o 

protocolo dixital. Os sistemas de amplificación e monitorización son todos analóxicos. 

d) Tes problemas de interferencia nos teus sistemas inalámbricos. Non tes ningunha ferramenta 

específica de coordinación, pero todos os sistemas son da mesma marca e serie, en dúas 

bandas distintas, e teñen a opción SCAN. Que farías para resolver os problemas de 

interferencia? Determina os pasos a seguir para facelo correctamente. 

4. Para o Son do Camiño deste ano 2023 programouse a Roger Watters , e por contrato esíxese un sistema 

cuadrafónico emulando os sistemas empregados por Pink Floyd nas súas xiras dos anos 70.  

Vas ser o responsable de facer certos axustes. 

Para o seu deseño contas cun sistema array pasivo estacado en catro puntos, como podes ver no gráfico, 

con catro caixas por punto. Van estacarse sen angulación, para os cálculos podes considerar as caixas 

coherentes en todo o rango de frecuencias. A propagación segue a lei da diverxencia esférica.  

As especificacións que tes das caixas son as seguintes:   

• BW(+/-3dB) : 52-18000Hz. 

• Sensibilidade: 98dB@1W        

• Potencia (AES/Peak): 700/3000 W 

• TDH@130dB SPL: <0,2% 

a) Unha vez conectadas as caixas ao teu sistema de amplificación, para chequear o equipo envías 

a unha das caixas 1000W de ruído rosa. Calcula o nivel SPL acadado.   

b) Tras medir este sinal, acendes todas as etapas do array L, e subministras 1000W de ruído rosa 

a cada unha das 4 caixas de ese array. Calcula o nivel SPL@1m deste conxunto.    

c) Subministras 1000W a cada unha das 16 caixas. Colocas un sonómetro no punto indicado. Cal 

é o nivel SPL que indicará? 

d) Se en vez de 1000W por caixa subministras aos puntos Ls e Rs  2000W a cada unha das 8 caixas, 

que medida observaríamos no punto indicado? 

5. Encárgannos preparar e gravar a rolda de prensa de Axel Rose previo ao seu concerto en Vigo. 

Utilizaremos unha cámara ENG broadcast e sabemos que Axel estará situado inmóbil diante dun 

micro. 

a) A sala conta con focos led encaixados no teito que nos dan unha temperatura de cor de 4000K. 

Nunha das paredes hai unha pequena xanela que non podemos pechar e pola que entra luz do 

exterior a 5500K. Ao organizador non lle gusta que na sala haxa dúas dominantes. O balance 

de brancos témolo axustado á temperatura de cor dos focos led e non o imos a cambiar. 

Decidimos poñer un filtro na xanela para que só haxa unha dominante. Que desviación Mired 

debería ter ese filtro? 

b) Temos unha cámara ENG para realizar a gravación e cando a acendemos dámonos conta de 

que as luces led xeran parpadeo (flicker) na imaxe captada. A cámara está configurada 

correctamente en canto á súa exposición con estes valores: f8.0, 1/50”, 0db a 25FPS. Que 

procedementos debo de realizar para evitar o parpadeo e manter a mesma toma?  

c) A nosa cámara monta un obxectivo zoom parafocal. Cal é o procedemento de enfoque manual 

que nos garante un foco correcto sobre Axel Rose desde a nosa posición e en todos os 

encadres? 

d) O audio do micro de Axel sérvennolo a través dun splitter e un cable con conector canon. Que 

configuración de cámara e procedementos debo realizar para garantir unha gravación óptima 

deste sinal de audio?  

6. Queda unha semana para comezar a rodaxe dun documental para TV sobre A rapa das bestas. A cámara 

principal será unha Sony Venice con sensor full frame. Como cámara de apoio contamos cunha Panasonic 

GH5 con sensor micro 4/3. 

a) Estamos probando o obxectivo Leica 12-60mm f/2.8 coa GH5 polo que encadramos ao noso 

talento nun plano medio cunha distancia focal de 50mm. A continuación, cambiamos a 

cámara pola Sony Venice montando un Sigma 50-100mm T2 – PL. 

• Que distancia focal debemos de poñer coa Sony Venice para ter un plano medio 

similar ao encadrado coa Panasonic GH5? Realiza os cálculos pertinentes. 

• En que afecta á imaxe captada a aplicación desta distancia focal? 

b) Barallamos a posibilidade de utilizar lentes anamórficas. Que factor de anamorfis teño que 

buscar nunha lente para obter unha relación de aspecto de 2.7:1 coa Sony Venice? 

c) A directora de fotografía decide que debemos de probar un ángulo de obturación de 72°, 

sabendo que temos configurada a cámara a 25FPS: 

• Canto tempo estará exposto cada frame? 

• Razoa as consecuencias que ten sobre a imaxe poñer este ángulo de obturación 

comparándoo cun de 180°. 

d) A Sony Venice dispón de ISO base dobre, concretamente 500 e 2500, tal como se describe 

nos seguintes gráficos: 

Estamos con f/8, ISO 1000, 25FPS e 1/50” en exteriores (exposición correcta). De súpeto 

a cantidade de luz da escena baixa a metade, non queremos modificar o diafragma nin o 

shutter, pero debemos recuperar a exposición correcta. De todos os ISO mostrados nas 

táboas, cal sería o idóneo para gravar esta escena que se desenvolve nunha contorna de 

pouca luz? Razoa a resposta. 

1. 

a)  

4 escintileos a plena potencia 

 

b)  

Desvío mired para o filtro: - 196 mired 

Consecuencias de valor positivo ou negativo: Os filtros CTO teñen valores de desviación mired positivos, 
o que significa que aumentan o valor mired da fonte luminosa e reducen a súa temperatura de cor. Os 
CTB teñen desviacións negativas, baixan o valor mired da fonte e elevan súa temperatura de cor. 

 

c)  

A luz principal e 12 veces maior que a de recheo. 

 

d)  

A nova configuración pasa de 2s e ISO 12800 a 256s (máis de catro minutos) a ISO 100. 

 

e)  

• Uso da tecnoloxía: Custo, tamaño, peso. 

• Por que un f/5.6?: Os catadióptricos NON teñen diafragma, por iso indican unicamente o diafragma 
ao que se asemellan comparándoos cun obxectivo normal. 

• Que facer?: Tapalo un pouco coa man ou tea ou cartón negros, pola súa forma de funcionar aínda 
que non tapes uniformemente a entrada de luz non hai problema e non se nota no resultado. 

 

f)  

512 seg. 

2. 

a)  
Os únicos formatos posibles que gravan en DCI 4K e 50 FPS son os números 10, 11 e 12. 

De entre esas 3 opcións, o único formato válido despois dos cálculos é o formato número 10 co bitrate de 
200Mbps que permite gravar ata 85,3 minutos considerando 1GB como 1000MB ou 87,4 minutos 
considerando 1GB como 1024MB. Os outros dous formatos non chegan nin sequera a 30 minutos posibles 
de gravación xa que a 600Mbps poderiamos gravar 3 veces menos de tempo e a 800 Mbps 4 veces menos 
de tempo. 

 
b)  

A solución é partir ou dividir o timeline para o envío en tantas partes coma sexa necesario para que cada 
parte sexa un arquivo exportado en OMF embebido menor de 2GB. 
Para facer isto o procedemento óptimo a seguir é partir o timeline en horizontal. Por exemplo, se o timeline 
dura 1 hora e media, dividilo en 3 partes ou as que fagan falla para que se respecte o tamaño máximo de 
2GB de cada parte. Neste caso, duplicariamos 3 veces a secuencia e unha parte iría co tramo do min 0 ao 
30, outra do 30 a 1 hora e outra de 1 hora á hora e media. É recomendable respectar a posición no timeline 
e mandar os ocos que poidan quedar diante e detrás de cada parte para que ao importar no DAW de son a 
posición sexa exactamente sincrónica ao timeline orixinal. 
Outra maneira moi similar consistiría en enviar o timeline partido por pistas, por exemplo, se temos moitas 
pistas, enviariamos por parellas a 1 e 2, despois 3 e a 4, etc. O problema deste xeito e que haxa unha soa 
pista ou parella de pistas que xa por si soa ocupe máis de 2GB e entón habería que volver a dividir o timeline 
en horizontal como se indicou na explicación anterior. 
 

c)  
Se o código de tempo ten variacións de desfase soamente de vez en cando, a causa será que o código de 
tempo da configuración da sesión de Pro Tools non coincide coa do frame rate do vídeo. Por exemplo, neste 
caso, como é dun fotograma, se o vídeo está a 25FPs probablemente o Pro Tools estea a 24FPs ou viceversa. 
Para solucionar este aparente desfase soamente hai que configurar nas opcións de Pro Tools o código de 
tempo interno do software igual que o código de tempo e framerate do vídeo, entón, neste exemplo, se 
supoñemos que o vídeo está a 25FPs habería que configurar Pro Tools tamén a 25FPs. 
Unha vez feito isto hai que comprobar se xa se arranxou o desfase completamente. Se segue algún tipo de 
desfase hai que ver cal é o patrón dese desfase (un frame, dous ou os que sexan). Agora o patrón de desfase 
debería ser constante e entón habería que mover o vídeo en Pro Tools, para aliñar o código de tempo 
impreso no vídeo co código de tempo interno do software, tantos frames como o número constante que 
estean desfasados. 
 

d)  
O pendrive vén formatado nun sistema de arquivos non compatible coa acción que queremos levar a cabo, 
neste caso FAT32 que ten un límite de escritura de arquivos de 4GB.  
Para solucionalo cos medios dispoñibles e que sexa compatible con MACOS e Windows, tanto de lectura 
como de escritura e sen límite de tamaño de arquivo, hai que formatalo en exFAT. 

3. 

a)  

113dB. 

 

b)  

SPL=P -20·log r= 113 -20·log 4=101dB  valor no eixo     

Ao estar a 50º teremos unha caída de 6 dB, logo 101-6= 95dB 

 

c)  

Cun sinal de entrada de 20 dBV temos 113 dB, logo con 0 dBV, 20 dB menos;   93dB.     

 

d)   

SPL=20·log(8/1)+93=111 dB. 

SPL10m= 111-20·log(R)= 111-20·log(10)=91dB.                          

4. 

a)  

• Captación;  O micro ambisónico debería gravarse en BWF multicanle de 4Ch, podéndose codificar na 
gravadora para escoita binaural. Non é recomendable gravalo en ambisónico se a gravadora non ten o 
códec específico do micro.         

• A sesión de Pro Tools deberá ter como mínimo unha cama master multicanle inmersiva ( 5.1.4* ou 
7.1.4* por exemplo), e como mínimo empregar un obxecto para o helicóptero. 
Para monitorizar correctamente debemos empregar o Dolby Audio Bridge coma motor de audio, o 
Dolby Atmos Renderer como sistema de monitorización e activar no MENU perifericos do Pro Tools o 
Dolby Atmos.     

• Entradas: 1 pista ambisónica de 1º orde, inseríndolle un codificador do micro empregado en RAW a 
ambisónico (Fuma ou AMbiX).  

• Crearase un bus intermedio ambisónico de 4 canles. Este enviaráse a outro bus “ambisonico Send” de 
4 canles, onde se inserirá un codificador de ambisónico a 7.1.4*, e será enviado á cama 7.1.4.       

 

b)  

O helicóptero debería ser tratado coma un obxecto. Crearase unha pista mono e editarase o audio acorde 
co vídeo. 

Despois de configurar o I/O do Pro Tools con como mínimo un obxecto encamiñado ao Audio Bridge, 
activarase na pista o envío a dito obxecto, en lugar de á cama. Despois editarase o movemento do obxecto 
en función dos movementos do helicóptero.   

 

c)   

Ao ser un Teaser cabería aplicar a recomendación short form content EBU R128 (-23LUFS Program 
Loudness, MTPL -1dBTP, max short term loudness -18LUFS).  

Netflix  realmente nas súas especificacións pide (-27db LKFS +/- 2 LU 1770-1 dialog-gated). 

Os efectos son aplicables aos niveis de volume da nosa peza.   

 

d)  

Unha vez rematada a mestura a través do Dolby Atmos Renderer farase un bounce do proxecto a un arquivo 
Dolby Atmos ADM BWF. 

Despois incorporarase o ADM no IMF.    

5.  

a)  

Configurar a cámara para gravar cun perfil de curva logarítmica, o que nos permitirá incrementar os pasos 
de rango dinámico e así poder rexistrar a información de contraste da escena con detalle. Ademais, 
debémonos asegurar que a cámara cando utilizamos a curva logarítmica emprega unha profundidade de 
bits de 10 no formato/codec de gravación, se non é así e emprega 8, hai moitas probabilidades de que 
apareza banding. O emprego da curva logarítmica produce imaxes con falta de contraste e desaturadas. 

 

b)  

Os valores IRE do gris medio, branco e negro varían nas curvas logarítmicas respecto á curva REC. 709, que 
representa a imaxe cunha curva de contraste e colorimetría recoñecibles. 

Para expoñer correctamente debemos de utilizar os valores que os fabricantes asignan ás súas curvas 
logarítmicas para o gris medio, o branco e o negro e coa monitor forma de onda axustar a exposición a 
estes valores. 

Se nunha curva REC. 709 o gris medio móvese entre 45-50 IRE, nunha curva logarítmica sitúase en valores 
máis baixos. 

Por exemplo, a S-Log3 de Sony o negro fíxao en 3.5 IRE, o gris medio en 41 IRE e o branco en 61 IRE. 

 

c) 

• IBBPBBPBBPBBPBB 

• Produciría unha perda de calidade na imaxe ostensible, xa que o GOP conta con alto número de frames  
de tipo B e P. 

Os de tipo B son os que máis compresión utilizan dos tres, dependen para a súa creación dos P e I, polo 
que se basean nas diferenzas atopadas entre eles (compresión temporal). 

Os P dependen das diferenzas co anterior P ou I.  

Os de tipo I empregan compresión espacial e non depende de ningún outro frame, son os que preservan 
maior calidade de imaxe . 

Cantos menos frames do tipo P e B conteña un GOP mellor calidade de imaxe, co que con N=1 
obteriamos o GOP de maior calidade, todos serían frames de tipo I. 

 

d) 

Reduciría o tamaño do arquivo un 50% 

4+4+4=12 sería o 100% 

4+2+0=6 sería x 

 

𝑥 = 6 ∗
100
12 = 50% 

6.  

a) 

 

Dispositivos: 
• Módulos SFP SDI a IP: Converten o sinal SDI ao protocolo ST2110 para a súa transmisión sobre redes 

IP. 
• Módulos SFP IP a SDI: Converten o sinal ST2110 ao protocolo SDI, neste caso o sinal enviado pola 

mesa cara ao sistema AR, VR. 
• Switch 10 Gigabit: Switch encargado do enrutado dos sinais ST2110, alto ancho de banda 
• Switch 1 Gigabit: Switch encargado dos sinais NDI, non necesitan elevado ancho de banda, e dos 

sinais LAN para o control dos dispositivos remotamente (Sistema ROI, Sistema AR e VR, control PTZ, 
Mesa de mesturas). 

Protocolos/liñas: 
• Protocolo ST2110: Protocolo de transporte de sinais que separa audio, vídeo e datos auxiliares. Sen 

compresión sobre redes IP, ocupan un alto ancho de banda. 
• Protocolo SDI: Protocolo de transmisión (dixital) de vídeo, audio e datos sen compresión. Deseñado 

para curtas distancias, necesita ancho de banda elevado. 
• Protocolo NDI: Protocolo deseñado para a transmisión de sinais (audio e vídeo) a través de IP, non 

require dun ancho de banda elevado. Comprime o sinal. 
• LAN (Local Area Network): Permite o conexionado de equipos a través de IP. Utilizado para 

establecer o control dos dispositivos utilizados (Sistema ROI, Sistema AR e VR, control PTZ, Mesa de 
mesturas). 

 
b)  

1. Acender o monitor e esperar 30 minutos antes de proceder ao axuste. 
2. Reducir a luz da sala e bloquear calquera fonte de brillo sobre a pantalla. 

3. Dispoñer dun sinal de barras de cor SMPTE e visualizar esta en o monitor. 
4. Fixar o control de contraste no seu punto medio. 
5. Mover o control da crominancia (cor, saturación) ata que o sinal quede en branco e negro. 

As tres barras (3.5, 7.5, 11.5) situadas na parte inferior dereita son o sinal PLUGE (Picture Lineup 
Generating Equipment).  

6. Mover o control de brillo até que a barra do medio (a de 7,5%) non sexa visible e a de máis cara á 
dereita (11,5%) véxase lixeiramente. 
Entre a barra de 3,5% e a de 7,5% non se debe ver ningunha diferenza, en cambio entre esta última e 
a de 11,5% debe observarse unha diferenza. 

7. Agora o contraste para configurar un nivel de branco adecuado. Subir o contraste ao máximo. A barra 
branca (100) brillará. 

8. Comezar a baixar o contraste ata que se perciba un cambio na barra branca. Só a barra de 11.5 debe 
de ser visible. 

9. Agora a cor. Os monitores profesionais dispoñen dun botón denominado “Only Blue”, accionar este 
botón. 

10. Axustar o control de croma ata que a barra gris (esquerda) e azul (á dereita) teñan o mesmo brillo, 
polo que debemos ter as barras de gris, azul, maxenta e ciano, todas coa mesma intensidade. 

11. As barras de verde, Amarelo e vermello teñen que aparecer en negro. 
12. Desactivar o modo blue only. 
13. O monitor debería estar calibrado. 

 

c)  
Na imaxe móstrase unha gráfica con curvas MTF (Modulation Transfer Junction) na que se realizaron 
medidas con cartas dunha frecuencia de 10 e 30 liñas por milímetro. 
Nela poderemos analizar a nitidez global, o astigmatismo, a resolución espacial e o comportamento da 
óptica desde o seu centro ata o exterior. 

• O eixo vertical indica o contraste da imaxe e o horizontal representa a distancia desde o centro do 
sensor ata unha esquina deste en milímetros, neste caso é un full frame. 

• A medición de S10 e M10 móstranos o comportamento global do obxectivo respecto ao 
contraste, mentres que a S30 e M30 a capacidade deste para reproducir pequenos detalles. 

• A diferenza entre as curvas S e M expresan o astigmatismo do obxectivo que ao ser totalmente 
diferentes dinos que non sería capaz de representar un elemento circular de maneira perfecta, se 
non que mostraría unha forma ovalada, esta característica tamén afectaría ao bokeh. 

Como se pode observar a curva M30 está por baixo do 60%, así como gran parte da S30 o que nos di que 
o obxectivo ten un baixo comportamento á hora de resolver detalle en altas frecuencias, hai unha elevada 
falta de nitidez sobre todo na medición das liñas verticais (M) e unha caída moi pronunciada das 
horizontais (S) cara ao exterior. 
Tanto en S10 como en M10 as curvas móvense en valores excelentes de contraste (>80%), alta nitidez, 
caendo só na parte máis externa, algo habitual nos obxectivos, xa que a perda de nitidez acentúase nas 
zonas máis afastadas do centro, como é o caso. 
Na gráfica non se indica en ningún momento o diafragma ao que foi avaliada a óptica, polo que se 
entende que se realizou á súa máxima apertura. 

DESGLOSE DE PUNTUACIÓNS  

Exercicio 1: 1,5 puntos 

a) 0,3 puntos 

b) 0,2 puntos 

c) 0,2 puntos 

d) 0,2 puntos 

e) 0,5 puntos 

f) 0,1 puntos 

 

Exercicio 2: 1,5 puntos 

a) 0,4 puntos 

b) 0,4 puntos 

c) 0,2 puntos 

d) 0,5 puntos 

 

Exercicio 3: 1,7 puntos 

a) 0,3 puntos 

b) 0,4 puntos 

c) 0,3 puntos 

d) 0,7 puntos 

 

Exercicio 4: 1,8 puntos 

a) 0,8 puntos 

b) 0,2 puntos 

c) 0,4 puntos 

d) 0,4 puntos 

 

Exercicio 5: 1,7 puntos 

a) 0,3 puntos 

b) 0,3 puntos 

c) 0,6 puntos 

d) 0,5 puntos 

 

Exercicio 6: 1,8 puntos 

a) 0,5 puntos 

b) 0,7 puntos 

c) 0,6 puntos 

1. 

a) 
-Distancia Hiperfocal:

H= F2/nº f x círculo confusión 

52/8 x 0,005 = 625 cm 

-Límite anterior e posterior:

Da = H x u / H  + (u -F) 

625 x 100 / 625 + (100 -5) = 62.500 / 720 = 86,80 cm 

Dp = H x u / F - (u -F) 

625 x 100 = 625 – (100 -5) = 62.500 /530= 117,92 cm 

-Profundidade de campo:

PC = Dp – Da 

117,92 – 86,80 = 31,12 cm 

b) 
1/F = 1/u + 1/v 

1/50 = 1/1000 + 1/V    =>    0,02 = 0,001 + 1/V     =>   V = 1/0,02 – 0,0005 = 52,63 mm. 

*Debemos mover o obxectivo: V - F    =>   52,63 – 50 =    2,63 mm

c) 
Nº guía = Nº f x distancia 

24 = 4 x distancia; Distancia = 24/4 = 6 para 100 ISO. 

*Para 400 ISO: 11,92 metros.

d) 
-Ratio 1:8

- A luz principal ilumina oito veces máis que a luz de recheo. Hai unha diferencia de 3 pasos de diafragma.

e) 

-Tamaño da imaxe dixital: 6240 x 4160 = 25.958.400 px

- Impresión para 300 ppp:

Horizontal: 6240/300 x 2,54 = 52,83

Vertical: 4160/300 x 2,54 = 35,22

Imaxe resultante: 52,83 x 35,22 cm

-Relación de aspecto:

RA= Longitud de ancho/longitud de alto 

RA = 6240 / 4160 = 1,5    =>    1,5    =>    3:2 

2. 

a)  
Como a mesa non ten capacidade de chroma key e non pode ler e interpretar o canal alpha 
incrustado nun arquivo, hai que pedir dous vídeos ou pedir que fagan dous envíos diferentes, un 
co KEY FILL e outro co KEY CUT. 
• O sinal KEY FILL (de recheo) que será o exportado en vídeo do grafismo sen ningunha característica 
especial e que será o que nos aporte a información que queremos que saia ao aire. 
• O segundo vídeo será o sinal KEY CUT (de recorte) que será o exportado soamente do canal alpha do vídeo 
e o resultado deberá conter cor branco en todos os elementos que serán opacos e cor negra os elementos 
que serán totalmente transparentes. 

b)  
Para facer re-mesturas en posprodución traballando con todas as cámaras sincronizadas e co mesmo 
código de tempo: antes de gravación hai que configurar todas as cámaras en modo FREE RUN e para que 
acepten código de tempo externo. 
Un equipo ten que facer de xerador de código de tempo (MASTER). Podería ser calquera das cámaras ou 
un dispositivo con capacidade de realizar esa función. 
De ser o caso de elixir unha das cámaras, configúrase o código de tempo no valor desexado e conéctase 
pola saída TC OUT (TIMECODE OUT), normalmente de conector tipo BNC, á entrada TC IN de cada unha das 
cámaras (SLAVE). O procedemento é o mesmo se o equipo que fai de MASTER fose outro diferente a unha 
cámara. 
Unha vez feito todo isto os códigos de tempo deberían ser os mesmos en todas as cámaras incluso unha 
vez desconectado o cable das entradas e saídas de TC. 

c)  
Para que o cámara poida facer isto debe poder ver nalgún monitor o retorno de programa. 
Nun entorno Broadcast o remoto da cámara debería ter un botón de retorno que activa no visor da cámara 
o sinal de programa. Conmutando repetidamente entre ese retorno e o sinal da propia cámara, o 
operador/a de cámara terá unha referencia clara para igualar o plano con bastante precisión. 
Se non ten opción de retorno na propia cámara debería haber un monitor próximo co retorno de programa 
para poder realizar esta operación. 

d)  
Habería que configurar unha sub-mestura que inclúa o N-1, e se non temos máis información, coas fontes 
de audio de programa menos a súa propia, aínda que este envío podería ser personalizado coas fontes de 
audio que queira o presentador. Todas as fontes deste envío deberán estar configuradas en Post-fader para 
que non poida entrar ningún audio que non forme parte do programa nalgún momento que non 
corresponda e que poida afectar ao presentador. 
Nesa sub-mestura se pode incluír o sinal de intercom que entra nunha canle da mesa. Este debe estar 
configurado en modo Pre-fader para que sempre estea activa esa posibilidade de comunicación. Neste caso 
será fundamental que na mestura principal estea o fader sempre baixado, porque de non ser así, entraría 
na mestura principal de programa. 
Hai que routear esta sub-mestura á saída auxiliar que corresponda para que chegue ao transmisor in-ear. 
Tamén se podería facer cunha pequena variación facendo dúas sub-mesturas independentes, unha para o 
N-1 e outra para a intercom, e routear as dúas á mesma saída auxiliar. 

3. 

a) 

 

Canle Descrición Transdutor Dinámica 
1 KK 112, BETA 52… Gate/ comp* 

2 SN 57, E604… comp 

3 HH 184, SM81…  

4 T1 E604, beta98.. Gate/ comp* 

5 T2 E604, beta98.. Gate/ comp* 

6 T3 E604, beta98.. Gate/ comp* 

7 OH L 184, 414, 214..  

8 OH R 184, 414, 214..  

9 Baixo DI comp 

10 Guitarra 57, 609… Comp* 

11 Teclado L DI Comp* 

12 Teclado R DI Comp* 

13 Trombón 441, 421, 57… Gate*/Comp* 

14 Trompeta 441, 421, 57… Gate*/Comp* 

15 Saxo 441, 421, 57… Gate*/Comp* 

16 Voz ppal 58WL, 105WL.. Comp 

17 Coro TRB Sm58 Gate exp*/Comp 

18 CORO TPT Sm58 Gate exp*/Comp 

19 CORO SAXO Sm58 Gate exp*/Comp 

20-21 Ambientes Canón, 184...  

*opcional 

b) 

Output Bus 
1-2 IEM batería 

3-4 IEM baixo 

5 IEM guitarra 

6 IEM teclista 

7 IEM trombón 

8 IEM Trompeta 

9 IEM saxo 

10 IEM Voz principal 

11-12 L-R 

13-14 Sidefill * 

*opcional 

 



    

 
 

4 

 

Técnicas e Procedementos de Imaxe e Son. SOLUCIÓNS PROBA B2. OPCIÓN 2. 

22 de xuño 2023 

 
c)  

• Empregarianse os ADC (entradas/conversores) de micro da mesa de monitores.  
• Mediante par trenzado apantallado conectaríase a mesa de monitores coa de PA.  
• Axustariase o Wordclock dunha das mesas como master, e a outra engancharíase ao protocolo do 

porto AES50. 
• Configuraríase o AES 50 na mesa de monitores para que 19 (ou 21) canais do AES do porto de saida 

fosen os ADC da mesa de monitores. 
• Na mesa de PA configuraríanse as entradas dos canais cos 19 (ou 21) canais do porto AES50 escollidos 

en monitores.  
• As saidas LR da mesa de PA patchearianse a duas canles do AES do porto conectado.  
• Na mesa de monitores habería que coller ese sinal de PA do AES 50 e enrutalo a dous DAC, e conectar 

as etapas da PA a eses DACs. 
• Os IEM conectarianse aos DACs restantes da mesa de monitores. 

 

Pode que se conte con ter un stage rack na configuración, aínda que no enunciado non se especifica que 
dispoñamos de ningún, a priori non é o esperado, aínda que ten validez.  

 

d)   

• Hai 11 sistemas Wireless. 
• Con todas as emisoras apagadas, collemos un receptor de cada banda e facemos scan en todos os 

bancos. 
• Escollemos o banco con mais canles libres de cada banda.  
• Dentro deses bancos, veremos as canles libres e configuraremos os sistemas de cada banda dentro 

das canles seleccionadas no escaneado. 
• Para comprobar o correcto funcionamento, iremos encendendo os emisores un a un, comprobando 

que xa non temos problemas de interferencia. 

4. 

a)  
 

Para unha potencia de 1000 W o SPL dunha única caixa será  

SPL1m = S + (10 log P) =128dB. 

 

b)  
 
Se as caixas son coherentes, sumar unha (duplicalas) incrementa 6 dB, con dúas caixas teríamos 134 dB. 
Duplicando de novo, 140dB en cada punto a un metro das caixas. 

Coa fórmula: 

SPL= 20·log(S10SPL/20)= 20·log(10SPL/20 ·4)=20·log10SPL/20 + 20·log4=128 + 12= 140dB 

 

c)  

No punto indicado, teremos 4 distancias distintas, e por tanto, os sinais non son coherentes nese punto. 

 

Haberá que calcular o SPL debido a cada un dos puntos; 

D1= 28,28m  SPL=140 -20·log r = 140-20·log28,28=111 dB.     

D2= 22,36m  SPL=140-20·log22,36=113 dB .     

D3= 36,05m  SPL=140-20·log36,05=108,8 dB .    

D4= 31,6m  SPL=140-20·log31,6=110 dB .  

 

Ao ser suma non coherente, o nivel da suma dos 4 sinais é; 

SPL= 10·log(1011,1+1011,3+1010,8+1011,0)= 116,8dB   

 

d)  

Se se duplica a potencia, debido a SL e SR teremos 143dB por punto, ou aplicando 

 

SPL = P1 + (10 log P2/P1) = 140 + 10 log2= 140 + 3 = 143 dB 

 

D1= 28,28m  SPL=140-20·log28,28=111 dB 

D2= 22,36m  SPL=140-20·log22,36=113 dB 

D3= 36,05m  SPL=143-20·log36,05=111 dB.          

D4= 31,6m  SPL=143-20·log31,6=113dB.        

SPL = 10·log (2·1011,3+2·1011,1)=118,13 dB.     

5. 

a) 

𝐷𝑒𝑠𝑣𝑖𝑎𝑐𝑖ó𝑛	𝑀𝑖𝑟𝑒𝑑 =
1000000
°𝑘2

−
1000000
°𝑘1

 

𝐷𝑒𝑠𝑣𝑖𝑎𝑐𝑖ó𝑛	𝑀𝑖𝑟𝑒𝑑 =
1000000
4000

−
1000000
5500

= 250 − 181.81 = 68,1	de	desviación	Mired 

 

b) 

Sincronizar o shutter coa frecuencia de parpadeo (flicker) das luces led, ademais de compensar a 
diferencia de luz que entra na cámara, xa que o flicker das luces led vai obrigarnos a un tempo de 
exposición de cada frame distinto ao que temos (1/50”), co que debemos compensar axustando o 
diafragma ou o nivel de ganancia para obter a mesma exposición. 
 

c) 

Pasos enfoque manual: 
1. Pasar a cámara a foco manual. 
2. Activar Peek focus. 
3. Poñer o obxectivo zoom parafocal na súa máxima distancia focal. 
4. Encadrar a Axel. 
5. Facer foco manual sobre os ollos de Axel atendendo á cor de resalte do Peeking. 
6. Comprobar que estou en foco en todo o rango de distancias focais. 

 

d) 

Configuración de son en cámara para a rolda de prensa: 
1. Seleccionar no menú da cámara as seguintes parámetros para a gravación de audio: frecuencia de 

mostraxe 48khz, 16bits, 2 canles. 
2. Activar os vúmetros no menú da cámara para que sexan visibles. 
3. Conectar o conector XLR3 macho do cable á entrada (INPUT1 ou INPUT2) XLR3 femia da cámara. 
4. Asignar a INPUT1 (ou INPUT2) en tipo de entrada o valor de LINE. 
5. Asignar á Canle 1 ou Canle 2 á entrada INPUT utilizada. 
6. Pasar a manual o control de niveis de audio. 
7. Conectar uns auriculares á saída mini jack de audio da cámara. 
8. Axustar o sinal tendo en conta as posibles variacións de niveis na voz de Axel, en previsión de non 

chegar a 0dB . 
9. Prestar atención aos vúmetros para que o sinal non chegue aos 0dB e escoitar polos auriculares 

toda a rolda de prensa, pendentes de calquera incidencia co sinal de audio. 

6. 

a) 

• O sensor da Panasonic GH5 é un micro 4/3 con dimensións 17.3x13mm e unha relación de aspecto de 
1.33. 
O sensor da Sony Venice é Full Frame con dimensións 36.2x24.1 mm e unha relación de aspecto de 
1.50. 
Habitualmente para obter o factor de recorte calculamos a diagonal de cada un dos sensores e 
posteriormente dividimos a diagonal do full frame entre a diagonal do micro 4/3. 
O factor de recorte multiplicámolo pola distancia focal utilizada no plano medio (50mm) e así obtemos 
a distancia focal que necesitamos coa Sony Venice para ter un encadre similar. 

𝑑 = E𝑎! + 𝑏! 
 

𝑑"#$$	"&'() = E36.2! + 24.1! = 43.48𝑚𝑚 

 

𝑑(*+&,	-// = E17.3! + 13! = 21.64𝑚𝑚 

 

𝑑"#$$	"&'()
𝑑(*+&,	-//

=
43.48
21.64

= 2.00	𝐹𝑎𝑐𝑡𝑜𝑟	𝑑𝑒	𝑟𝑒𝑐𝑜𝑟𝑡𝑒 

 

Debemos de ter en conta que o cociente dos lados de cada un dos sensores é distinta polo que 
haberá un desaxuste ao aplicar o factor de recorte.  

 

𝑐𝑜𝑐𝑖𝑒𝑛𝑡𝑒0,& =
36.2
2

= 18.1 

 

𝑐𝑜𝑐𝑖𝑒𝑛𝑡𝑒1)& =
24.1
2

= 12.05 

 

Por unha banda, gañaranse 0.8 milímetros na dimensión horizontal do sensor (4.62%) e por outro se 
perderán 0.95mm na vertical do sensor (7.3%). 

 
• Como consecuencia principal teremos unha redución da profundidade de campo ao utilizar unha focal 

maior, o que podería permitirnos desenfocar con maior facilidade o fondo e así illar ao suxeito. 
Ademais, os diferentes planos en profundidade aproximaríanse entre si, dando a sensación de que hai 
menos distancia entre eles, como entre o suxeito e o fondo. 

 

b) 

A relación de aspecto do sensor full frame é 3:2. 
O factor de anamorfis  calcúlase multiplicado o lado vertical da relación de aspecto do sensor pola relación 
de aspecto que queremos e dividindo entre o lado horizontal da relación de aspecto do sensor. 

50𝑚𝑚 ∗ 2.00 = 100𝑚𝑚	𝑑𝑒	𝑑𝑖𝑠𝑡𝑎𝑛𝑐𝑖𝑎	𝑓𝑜𝑐𝑎𝑙 



    

 
 

8 

 

Técnicas e Procedementos de Imaxe e Son. SOLUCIÓNS PROBA B2. OPCIÓN 2. 

22 de xuño 2023 

 
 

𝑓'2' =
2 ∗ 2.7
3

= 1.8	𝐹𝑎𝑐𝑡𝑜𝑟	𝑑𝑒	𝑎𝑛𝑎𝑚𝑜𝑟𝑓𝑖𝑠 

 

c) 

• Para calcular o tempo que estará exposto (shutter speed) cada frame aplicamos a seguinte fórmula: 
 

𝑡)34 =
1

𝑓𝑝𝑠 ∗ 360
∝R

 

 

𝑡)34 =
1

25 ∗ 360
72R

=
1
125

	𝑠𝑒𝑔𝑢𝑛𝑑𝑜𝑠 

 
• Este tempo de exposición (shutter speed de  5

5!6
) cunha cadencia de 25 fps provocará que a imaxe se 

rexistre cun menor desenfoque de movemento, obteremos imaxes individuais (frames) máis nítidas, e 
cando reproduzamos o clip gravado mostrarase con aparencia máis entrecortada e menos suave. 
Habitualmente empréganse shutters de 180°, cun maior tempo de exposición que produce un 
desenfoque de movemento ao que estamos afeitos, herdado do cinema, onde se rodaba a 24 fps cun 
shutter (obturador) de  5

-7
	𝑠𝑒𝑔𝑢𝑛𝑑𝑜𝑠. 

 

d) 

ISO 2000 sobre ISO base 2500. 

Perdemos a metade da luz e non podemos tocar o diafragma nin o shutter, entón debemos de incrementar 
o ISO ao dobre para recuperar a exposición, neste caso pasamos de ISO 1000 a ISO 2000. 

Como estamos nunha contorna baixa de luz buscamos un ISO que teña moitos pasos distribuídos por baixo 
do gris medio para poder captar detalle nestas condicións de luz. 

Debido a que a cámara ten dual ISO (500 e 2500), como se pode observar na gráfica, temos máis de 9 pasos 
por baixo do gris medio en ISO 2000 sobre ISO base 2500, tendo só 7 en ISO 2000 sobre ISO base 500, e xa 
que necesitamos pasos por baixo do gris medio para captar detalle nunha contorna de pouca luz, os 
números indícannos que a elección correcta é ISO 2000 sobre ISO base 2500 xa que hai 2 pasos de diferenza 
entre un e outro. 

DESGLOSE DE PUNTUACIÓNS  

Exercicio 1: 1,5 puntos 

a) 0,4 puntos 

b) 0,3 puntos 

c) 0,3 puntos 

d) 0,2 puntos 

e) 0,3 puntos 

 

Exercicio 2: 1,5 puntos 

a) 0,6 puntos 

b) 0,3 puntos 

c) 0,3 puntos 

d) 0,3 puntos 

 

Exercicio 3: 1,7 puntos 

a) 0,4 puntos 

b) 0,3 puntos 

c) 0,5 puntos 

d) 0,5 puntos 

 

Exercicio 4: 1,8 puntos 

a) 0,4 puntos 

b) 0,4 puntos 

c) 0,5 puntos 

d) 0,5 puntos 

 

Exercicio 5: 1,7 puntos 

a) 0,2 puntos 

b) 0,4 puntos 

c) 0,6 puntos 

d) 0,5 puntos 

 

Exercicio 6: 1,8 puntos 

a) 0,4 puntos 

b) 0,4 puntos 

c) 0,4 puntos 

d) 0,6 puntos 


